
GOUVÈNÈ CUOMO ANONSE JOU LAPÈCH GRATIS NAN ETA NEW YORK 

 
Wikenn Sa a Kòmanse ak Lapèch Gratis – Rezidan Ak Vizitè Ki pa gen Lisans pou 

Lapèch Ka Peche Nan Dlo Dous ak Dlo Lanmè yo 
 

Anfavè Inisyativ NY Louvri pou Lapèch ak Lachas Gouvènè Cuomo a 
 
 
Gouvènè Andrew M. Cuomo te anonse jodi a jou lapèch gratis nan Eta New York, ki 
envite rezidan ak vizitè patisipe nan espò pou sot deyò e dekouvri plis bagay nan Eta 
New York nan kad Inisyativ NY Louvri pou Lapèch ak Lachas la. Pandan jou espesyal 
sa yo, rezidan New York ak moun ki pa rezidan New York otorize peche gratis san yo 
pa gen yon lisans pou lapèch nan nenpòt nan 7,500 lak ak etan yo, oswa longè 70,000 
mil rivyè ak tirivyè ki nan eta a pandan moman sa. Wikenn sa a se premye nan plizyè 
jou lapèch gratis nan ane k ap vini an. 
 
Gouvènè Andrew Cuomo te di, "New York gen kèk nan pi bon lapèch nan Peyi a, epi 
grasa pwogram Jou Lapèch Gratis nou an, n ap fè li pi fasil pase tout tan pou rezidan ak 
vizitè yo sot deyò epi dekouvri tout sa dlo nou yo gen pou ofri." "Sa se yon trè bon 
moman pou fè zanmi ak fanmi w konnen trè bon kote ki gen pou peche nan tout kwen 
nan eta sa a pratikman."  
 
Poutèt peryòd lapèch gratis mwa jen an ki trè popilè, Gouvènè Cuomo te deziyen tou 11 
Novanm 2016 (Jou Veteran) ak 18-19 fevriye 2017 kòm jou lapèch gratis. Pechè lanmè 
ak zen yo gendwa peche nan dlo lanmè tou oswa pou espès pwason maren migratè yo 
san yo pa enskri nan Rejis Lapèch Maren Lwazi a pandan jou lapèch gratis yo. 
 
Komisyonè Depatman Pwoteksyon Anviwònman Basil Seggos te di, "Lapèch se 
yon tradisyon fyète nan Eta New York, epi nou kontan ofri plis okazyon gratis pou 
rezidan tankou vizitè sot deyò pou ale sou dlo nou yo epi pran plezi nan lapèch ak zen 
pandan tout ane sivil la. Lapèch nan Eta New York non sèlman bay plezi lwazi, men li 
se yon motè enpòtan pou ekonomi, paske li bay ekonomi lokal yo soutyen nan tout eta 
a." 
 
Endistri lapèch pou lwazi nan New York kreye apeprè 1.8 milya dola nan aktivite 
ekonomik la chak ane, e li soutni prèske 17,000 djòb. 
 
Dapre bidjè 2016-17 la, Inisyativ NY Louvri pou Lapèch ak Lachas Gouvènè Cuomo a 
bay 3 milyon dola pou pwojè aksè tè Eta a ak 4 milyon dola pou enfrastrikti lachas ak 

lapèch. Bidjè 2015-16 la te kreye yon nouvo kont kapital tou, epi mete ak fon federal 
Pittman-Robertson lan, yo pral itilize kont sa pou jere, pwoteje ak restore kote pwason 
ak bèt sovaj yo abite, epi yo pral amelyore ak devlope aksè piblik la pou lwazi anrapò ak 
lapèch e bèt sovaj. Angajman ane sa pran kòm baz finansman 6 milyon dola anvan an 
pou 50 nouvo pwojè pou bay aksè nan apeprè 380,000 demi-ekta tè ki egziste deja nan 
Eta a pou lwazi, ankontan lansman pou bato, zòn pou gade zwazo, santye ak kote pou 
kache pou lachas, epi 8 milyon dola pou modènize ak amelyore kote pou elvaj pwason 
yo nan tout eta a.  
 
Anplisde pwogram Jou Lapèch Gratis yo, Inisyativ NY Louvri pou Lapèch ak Lachas 
Gouvènè a pral kounye a pèmèt òganizasyon ak gwoup fè evènman lapèch gratis apa. 
Evènman sa yo dwe respekte machaswiv Depatman an genyen yo pou asire ke 
evènman yo konsantre sou edikasyon. Patisipan nan aktivite sa yo pa bezwen yon 
lisans pou lapèch e yo pa oblije enskri nan Rejis Lapèch Maren Lwazi a. Òganizasyon 
oswa gwoup ki enterese òganize yon evènman ka jwenn eksplikasyon ak yon fòm 
aplikasyon la a.  
 
N ap fè pechè ak zen yo sonje menmsi yon lisans lapèch pa obligatwa pandan wikenn 
lapèch gratis la, oswa nan evènman lapèch gratis yo, tout lòt règleman lapèch yo rete 
anvigè. 
 
Evènman lapèch gratis yo bay moun yo yon chans pou eseye espò estraòdinè lapèch 
san sa pa koute yo anyen, epi yo ankouraje moun yo achte yon lisans lapèch Eta New 
York pou bay espò a sipò. Pou konnen plis, ale nan 
http://www.dec.ny.gov/permits/6091.html. 
 
Pou jwenn yon lis tout evènman lapèch gratis yo, ankontan sa yo òganize pandan jou 
lapèch gratis yo, tanpri ale sou sitwèb DEC a. Nou konseye pou piblik la tounen tcheke 
regilyèman paske yo ajoute nouvo evènman nan lis la regilyèman pandan tout ane a. 

